
 

 

 
 
ᒪᓕᒐᑦᓴᖅ ᓂᕈᐊᕐᓂᒪᕆᒻᒧᑦ ᑯᐯᒃᒥ  
 
ᖃᐅᔨᒪᒋᐊᓕᓕᒫᑎᑦ ᖃᓄᖅ ᓂᕈᐊᕈᓐᓇᕆᐊᒥᒃ 
 

ᓂᕈᐊᒋᐊᕐᑐᓚᐅᕐᓇᖅ, ᓱᕐᖁᐃᓯᐊᕆᑦ ᐃᓕᔭᐅᒪᒻᒪᖔᑦ ᐊᑏᑦ ᓂᕈᐊᑏᑦ 
ᐊᓪᓚᖁᑎᖓᓄᑦ ᓈᒻᒪᓈᑦᓯᐊᓗᓂᓗ ᓯᓚᑎᑦᓭᑦ.  

ᖃᐅᔨᒋᐊᕆᑦ ᖃᐅᔨᑎᑦᓯᒍᑎᒥᒃ ᒪᓕᑦᑐᕕᓂᕐᒥᒃ ᑕᑦᓱᒥᖓ ᒪᓕᑦᑕᐅᔪᑦᓴᔭᒥᒃ.  

ᐊᑏᑦ ᓄᐃᑉᐸᑦ ᑕᕝᕙᓂ ᐊᓪᓚᓯᒪᔪᒥ, ᐃᓕᔭᐅᒪᑦᓯᐊᑐᖅ ᐊᑏᑦ.  

ᖃᐅᔨᒋᐊᕈᓐᓇᒥᔪᑎᑦ ᐃᓕᔭᐅᒪᒍᑦᑏᑦ ᖃᕆᑕᐅᔭᑎᒍᑦ: www.electionsquebec.qc.ca/check. 
 

ᐃᓕᔭᐅᒪᖕᖏᐸᑦ ᐊᑏᑦ ᐅᕝᕙᓘᓐᓃᑦ ᐃᓕᔭᐅᒪᑉᐸᑦ ᓯᓚᑎᑦᓴᑐᖃᕕᓂᓐᓃᑎᑕᐅᑉᐸᑦ, ᒪᓂᓯᒋᑦ 
ᑐᑦᓯᕋᐅᑎᒥᒃ ᐃᓕᔭᐅᒍᒪᐅᑎᒥᒃ ᐅᕝᕙᓘᓐᓃᑦ ᓄᑕᐅᓯᓖᒋᐊᕐᓗᑎᒃ ᐃᓕᔭᐅᒍᒪᐅᑎᓂᒃ.  

ᐱᒍᓐᓇᖁᑎᑦ ᐃᒫᒃ: 

 ᖃᕆᑕᐅᔭᑎᒍᑦ, ᐱᓇᓱᐊᕈᓰᒃ ᒪᕐᕉᒃ ᓯᕗᓂᐊᒍᑦ ᓂᕈᐊᕐᓇᐅᒃᓚᐅᕐᑎᓇᒍ: 
www.electionsquebec.qc.ca/registration; 

ᐅᕝᕙᓘᓐᓃᑦ 

 ᐁᓗᑎᑦ, ᓯᓚᑎᑦᓴᖓᓂ ᓇᓗᓀᕐᑕᐅᒪᔪᒥ ᑐᓴᕐᑎᓯᐅᑎᒥᒃ ᒪᓕᑦᑐᕕᓂᕐᒥᒃ ᑖᑦᓱᒥᖓ ᑐᓴᕐᑎᓯᐅᑎᒥᒃ.  
ᐊᑐᐃᓐᓇᖃᕐᓗᑎᑦ ᓴᐳᒻᒥᒍᑎᓂᒃ ᐊᓪᓚᕕᑦᓴᓂᒃ ᑕᑯᑦᓴᐅᑎᑦᓯᔪᓂᒃ ᐊᑎᕐᓂᒃ, ᐃᓅᓕᕐᕕᓂᒃ ᓯᓚᑎᑦᓴᓂᓪᓗ. 

 

ᐆᑦᑑᑎᒋᓗᒋᑦ: ᓇᓗᓀᑦᓯᐊᓯᒪᔪᖅ ᐊᖁᒍᓐᓇᐅᑎᒃ ᐃᓕᑕᕆᔭᐅᒪᔪᖅ  
 ᓯᕿᓂᖕᖑᐊᖅ ᐊᒻᒪᓗ ᐅᖄᓚᐅᑎᑉᐱᑦ ᐊᑭᓕᕋᑦᓴᔭᖓ  
 ᐃᓅᓕᕐᓱᑎᒃ ᐃᓕᑕᕆᔭᐅᒍᑎᑕᕕᓃᑦ ᐊᒻᒪᓗ ᐃᑯᒪᕐᑐᓂᕐᒧᑦ ᐊᑭᓖᒍᑏᑦ  



 

 

ᐱᕕᖃᖕᖏᑯᕕᑦ ᒪᓂᔨᓂᕐᒥᒃ ᑐᑦᓯᕋᐅᑎᒥᒃ ᐃᒻᒥᓂᒃ? ᐃᓚᒌᑦ ᐃᓚᖓ, ᐁᑉᐯᑦ ᐅᕝᕙᓘᓐᓃᑦ 
ᐃᓪᓗᒥᐅᑕᖃᑎᖃᕈᕕᑦ ᒪᓂᔨᒍᓐᓇᕋᔭᕐᑐᒥᒃ ᑐᑦᓯᕋᐅᑎᒥᒃ ᐱᒍᔾᔨᓗᓂ ᐃᓕᓐᓂᒃ ᐱᓇᓱᐊᕈᓰᒃ ᒪᕐᕉᒃ ᓯᕗᓂᐊᒍᑦ 
ᓂᕈᐊᕐᓇᐅᓚᐅᕐᑎᓇᒍ. 

ᐅᑕᕐᕿᓇᖅ! 

ᐃᓕᔭᐅᒪᖕᖏᐸᑦ ᓈᒻᒪᓈᕐᑐᒥᒃ ᓯᓚᑎᑦᓭᑦ, ᓂᕈᐊᒍᓐᓇᓛᖕᖏᑐᑎᑦ ᓂᕈᐊᕐᓇᐅᓕᕐᐸᑦ ᐅᓪᓗᖓᓂ.  

ᓂᕈᐊᕈᓐᓇᓂᕐᒧᑦ, ᐅᑯᐊ ᒪᓕᑦᑕᐅᒋᐊᓖᑦ:  

To vote, you must: 

 ᐃᑭᓐᓂᐸᐅᑎᓪᓗᒋᑦ ᐅᑭᐅᑎᑦ 18; 
 ᑲᓀᑎᐊᓐᖑᓗᑎᑦ;  
 ᑯᐯᒻᒥᐅᖑᓯᒪᓕᕐᓗᑎᒃ ᑕᕐᖀᑦ ᐱᖓᓲᔪᕐᑐᓂ ᐅᖓᑖᓄᓪᓗ; 
 ᐊᓯᐅᔨᓯᒪᖕᖏᓗᑎᑦ ᓂᕈᐊᒍᓐᓇᓂᕐᒧᑦ ᐱᔪᓐᓇᐅᑎᑎᓐᓂᒃ* 

*ᐃᓄᒃ ᐊᓯᐅᔨᓲᖅ ᓂᕈᐊᕈᓐᓇᓂᕐᒧᑦ ᐱᔪᓐᓇᐅᑎᒥᒃᓂ ᑎᒍᔭᐅᒍᑎᑦᓴᑖᕐᓯᒪᑐᐊᕋᒥᒃ ᓂᕈᐊᕐᓂᒨᓕᖓᔪᒥᒃ ᒪᓕᒐᕐᓂᖅ 
ᓯᖁᑦᑏᓯᒪᔪᔭᐅᒍᓂ ᐊᕐᕌᒍᐃᑦ ᑕᓪᓕᒪᑦ ᐃᓗᐊᓂ ᐅᕝᕙᓘᓐᓃᑦ ᓂᕈᐊᕈᓐᓇᓂᕐᒧᑦ ᐱᔪᓐᓇᐅᑎᑎᑦ ᐃᕐᖃᑐᐃᕕᑎᒍᑦ 
ᐱᕐᑕᕕᓂᐅᑉᐸᑦ.  

ᓇᓗᓀᕐᓯᓗᑎᒃ ᖃᖓ ᐃᓱᐊᕐᓂᐸᐅᒐᔭᕐᒪᖔᑦ ᓂᕈᐊᕆᐊᕐᑐᓂᕐᒧᑦ. 

ᓂᕈᐊᕆᐊᕐᑐᓂᖅ ᓂᕈᐊᕐᓇᐅᓕᕐᐸᑦ  

ᑌᑲᓂ ᐅᓪᓗᖓᓂ, ᓂᕈᐊᕐᑎᓯᔨᖃᕆᐊᓪᓚᓛᕐᑐᖅ ᓂᕈᐊᕐᕖᓗ ᓂᕈᐊᕆᐊᕐᑐᓯᐊᖁᔨᒧᑦ ᓂᕈᐊᕐᑎᓂᒃ.  

ᓂᕈᐊᕐᓇᒥ, ᓂᕈᐊᕆᐊᕐᑐᕖᑦ ᐅᒃᑯᐃᑐᖅ 9:30 ᐅᓪᓛᑯᑦ 8 ᐅᓐᓄᒧᑦ ᐱᓇᓱᕝᕖᑦ ᓂᕈᐊᕆᐊᕐᑐᒍᓐᓇᕕᖃᕐᑎᓯᒋᐊᓕᒃ 
ᐃᓕᓐᓂᕐ ᐃᑭᓐᓂᐸᐅᑎᓪᓗᒋ ᑫᕙᓪᓚᒍᓰᑦ ᓯᑕᒪᑦ ᓂᕈᐊᕆᐊᕐᑐᒍᓐᓇᓯᓛᕋᕕᑦ ᑌᑲᓂ.  

ᓯᕗᓂᐊᖑ ᓂᕈᐊᕐᓂᖅ  

ᒪᕐᕉᒃ ᐅᓪᓘᒃ ᓯᕗᓂᐊᒍᑦ ᓂᕈᐊᕈᓐᓇᓃᒃ, ᐃᓗᓐᓇᖏᑦ ᓂᕈᐊᕖᑦ ᓂᕈᐊᕆᐊᕐᑐᕕᐅᒍᓐᓇᓛᕐᑐᑦ ᑎᒥᒥᒍᑦ 
ᐱᕐᖃᔭᑦᓯᐊᖏᑦᑐᓄᑦ.  

ᓂᕈᐊᕐᓂᖅ ᓂᕈᐊᕐᑎᓯᔨᐅᑉ ᐊᓪᓚᕕᖓᓂ  

ᓂᕈᐊᒍᓐᓇᖁᑎᑦ ᓇᓪᓕᑐᐃᓐᓇᖏᓐᓂ ᓂᕈᐊᕐᑎᓯᔩᑦ ᐊᓪᓚᕕᖓᓂ, ᓇᓂᑐᐃᓐᓇᓯᐊᖅ ᑯᐯᒃᒥ. 
ᓂᕈᐊᕈᓐᓇᖏᓐᓇᓛᕐᖁᑎᑦ ᓂᕈᐊᕋᑦᓴᐅᔪᒥᒃ ᓄᓇᓕᑉᐱᑦ ᓂᕈᐊᒋᐊᕐᑐᕕᖓᓂ.  ᐅᑕᕐᕿᓃᑦ ᑖᒃᑯᓇᓂ ᐊᓪᓚᕕᓐᓂ 
ᐊᑯᓂᐅᑐᐃᓐᓇᕆᐊᓖᑦ, ᐃᑉᐱᒋᓗᒍ ᖃᓄᓪᓗᐊᑎᒋ ᐱᔭᑦᓴᖃᕐᒪᖔᑕ.  

ᑕᑯᒋᐊᕆᑦ ᐅᓪᓗᖁᑎᖏᓐᓂᒃ ᓯᓚᑎᑦᓴᖏᓐᓂᓗ:  

www.electionsquebec.qc.ca/vote-another-division   

  



 

 

ᐊᓯᖏᑎᒍᑦ ᓂᕈᐊᕈᓐᓇᓃᑦ   

ᓂᕈᐊᕐᓂᖅ ᐃᓕᓐᓂᐊᕕᐅᔪᓂ  
ᐃᓚᖏᑦ ᐃᓕᓐᓂᐊᕕᕐᔪᐊᑦ ᐃᓕᓐᓂᐊᕕᐅᔪᑦ (ᐃᓕᓐᓂᐊᕕᕐᔪᐊᑦ CEGEPs, colleges, universities) 
ᐱᒋᐅᕐᓵᓖᓪᓗ ᓂᕈᐊᕐᕕᖃᕐᒥᔪᑦ. ᓂᕈᐊᕈᓐᓇᖁᑎᑦ ᓂᕈᐊᕐᑕᐅᑎᒐᓱᐊᕐᑐᒥᒃ ᓇᔪᒐᒋᔭᕐᐱᑦ ᓄᓇᖓᓂ.  

ᖃᐅᔨᒋᐊᕆᑦ ᓇᓂ ᖃᖓᓗ ᑕᒪᓐᓇ ᐊᑑᑎᒍᓐᓇᒪᖔᕐᐱᐅᒃ: www.electionsquebec.qc.ca/campus. 

ᓂᕈᐊᕐᓂᖅ ᑯᐯᒃ ᓯᓚᑖᓂ  

ᓯᓚᑖᓃᒍᕕᑦ ᑯᐯᒃ, ᓂᕈᐊᕈᓐᓇᑐᐃᓐᓇᕆᐊᖃᕐᑐᑎᑦ ᐊᓪᓚᑖᕐᕕᑎᒍᑦ. ᒪᓂᔨᒋᐊᖃᕐᖁᑎᑦ ᑐᑦᓯᕋᐅᑎᓂᒃ ᓯᕗᓂᐊᒍᑦ 
ᐅᕝᕙᓘᓐᓃᑦ ᐱᒋᐊᕐᓂᖓᑕ ᓂᕈᐊᕐᓇᐅᑉ.  

www.electionsquebec.qc.ca/outside. 

ᓂᕈᐊᕐᓂᖅ ᐅᖓᓯᒃᑐᓂ ᓄᓇᓕᓐᓂ ᐅᕝᕙᓘᓐᓃᑦ ᓴᓂᐊᓂ  

ᓂᕈᐊᕐᑎᓯᔩᑦ ᐊᐅᓚᓲᑦ ᐃᓚᖏᓐᓄᑦ ᐅᖓᓯᑦᑐᒥᐅᓄᑦ ᓄᓇᓄᑦ ᐃᓕᓐᓂᒃ ᓂᕈᐊᕐᑎᓯᒋᐊᕐᑐᓱᑎᒃ. ᐃᓚᖏᑦ 
ᐱᓪᓗᑯᒋᐊᓕᕐᑎᒎᕐᑐᑦ ᒪᓕᑦᑕᐅᒐᑦᓴᔦᑦ ᐊᑑᑎᑐᐃᓐᓇᕆᐊᓖᑦ ᐱᔭᕆᐊᑭᓪᓖᒐᓱᐊᒧᑦ ᓂᕈᐊᕐᓂᒥᒃ. 
ᖃᐅᔨᒋᐊᕐᕕᖃᕆᒃ ᓂᕈᐊᕐᑎᓯᔨᓐᓂᒃ ᑐᓴᐅᒪᔭᐅᔪᑦᓭᑦ ᐱᓪᓗᒋᑦ.  

ᓂᕈᐊᕐᓃᑦ ᐊᑐᕐᑐᖅ: ᓂᕈᐊᕆᐊᕐᑐᕆᑦ!  

ᓂᕈᐊᕈᕕᑦᑦ, ᐃᑲᔪᕐᖁᑎᑦ ᓂᕈᐊᕐᓂᒥᒃ ᑭᒃᑲᑐᕐᑎᒥ MNA (ᐃᓚᒋᔭᐅᔪᖅ ᐅᖃᕐᕕᒪᕆᒻᒧᑦ) ᓄᓇᓕᓕᒫᑎᒍᑦ 
ᓂᕈᐊᕐᕕᒋᔭᐅᔪᒥ.  

ᐊᓪᓚᕆᐊᕐᓃᑦ ᓂᕈᐊᕐᓂᒧᑦ 

1. ᓇᒻᒥᓂᖅ ᓇᓗᓀᕐᓯᓂᖅ ᐊᒻᒪᓗ ᒪᓂᔨᓗᓂ ᐊᑕᐅᓯᕐᒥᒃ ᐃᓕᑕᕆᔭᐅᒍᑎᓂᒃ ᐊᓪᓚᖁᑎᓂᒃ: 
 ᑯᐯᒃᒥ ᐊᖁᒍᓐᓇᐅᑎᒃ 
 ᑯᐯᒃᒥ ᓯᕿᓂᖕᖑᐊᖅ  
 ᑲᓀᑎᐊᓐ ᐃᑎᕈᓐᓇᐅᑎᒃ  
 ᐃᓕᑕᕆᔭᐅᒍᑎᒃ ᐊᓪᓚᐅᓂᕐᒧᑦ  
 ᑲᓇᑕᒥ ᐅᓇᑕᕐᑎᐅᓂᕐᒧᑦ ᐃᓕᑕᕆᔭᐅᒍᑎᒃ ᐃᓪᓓᒍᑎᑦᓴᔭᐅᓗᓂ 
 

2. ᑎᑎᕐᓗᒍ ᓂᕈᐊᕈᑏᑦ ᓯᑯᑦᓴᔭᖅ ᐊᓪᓚᐅᑎᑐᐃᓐᓇᒥᒃ ᐊᑐᕐᓗᑎᒃ ᓂᕈᐊᕐᑎᓯᔨᐅᑉ ᙯᑕᖓᓂᒃ ᐃᓕᓐᓄᑦ. 
ᑎᑏᓗᑎᑦ ᑫᕙᓪᓚᓗᒍ ᓴᓂᐊᓃᑦᑑᑉ ᐊᑎᐅᑉ ᓂᕈᐊᒍᒪᔭᕐᐱᑦ.  

 
 



 

 

3. ᐲᕐᓗᒍ ᐃᓚᖓ ᓯᑯᑦᓴᔭᐅᑉ ᑕᕝᕙᖓᑦ ᓂᕈᐊᕈᑎᐅᑉ ᓯᑯᑦᓴᔭᐅᑉ ᑕᕐᓵᐱᓕᒫᑎᒍᑦ.  
 

4. ᐃᓕᓗᒍ ᓂᕈᐊᕈᑏᑦ ᓂᕈᐊᕈᑎᐅᑉ ᐃᑦᓯᕕᖓᓄᑦ.  

 

ᓂᕈᐊᕐᓂᒧᑦ, ᑎᒍᒥᐊᒋᐊᑐᖕᖏᑐᑎᑦ ᓯᑯᑦᓴᔭᓂᒃ ᑎᑭᑦᑐᕕᓂᕐᓂᒃ ᐊᓪᓚᑖᕐᕕᑎᒍᑦ, ᐆᑦᑑᑎᒋᓗᒋᑦ ᑐᓴᕐᑎᓯᐅᑎᒃ 
ᐃᓕᔭᐅᓂᕐᒨᓕᖓᔪᖅ ᐃᕐᙯᑎᑦᓯᒍᑎᓘᓐᓃᑦ. ᑭᓯᐊᓂᓕ, ᓇᔾᔭᒍᓐᓇᒥᔭᑎᑦ ᐃᑲᔪᕐᓯᒍᑎᒋᓂᐊᕐᓗᒋᑦ ᓂᕈᐊᕐᑎᓯᔨᓂᒃ.  

ᖃᐅᔨᒋᐊᒍᒪᒍᓂ ᑭᓇᒃᑰᓂᖏᓐᓂᒃ ᓂᕈᐊᕋᑦᓭᑦ ᓄᓇᓕᑉᐱᑦ ᑭᒃᑲᑐᕐᑎᕈᒐᓱᐊᕐᑐᓄᑦ: 
www.electionsquebec.qc.ca/candidates. 

 

ᓂᕈᐊᕐᓂᖅ ᐊᑐᐃᓐᓇᐅᕗᖅ ᐃᓗᓐᓀᓄᑦ  

ᐅᓪᓗᖓᓂ ᓂᕈᐊᕐᓇᒥ, ᐊᒥᓲᓂᕐᓭᑦ ᓂᕈᐊᕖᑦ ᐊᑐᐃᓐᓇᐅᕗᑦ ᑎᒥᒥᒍᑦ ᐱᕐᖃᔭᑦᓯᐊᖏᑦᑐᓄᑦ, ᑭᓯᐊᓂ ᐃᓚᖏᑦ 
ᐊᑐᐃᓐᓇᐅᖏᒻᒥᔪᐃᑦ. ᖃᐅᔨᒋᐊᕈᒪᒍᓂ ᓂᕈᐊᕕᒋᔦᑦ ᐱᕕᖃᕐᑎᓯᒻᒪᖔᑦ ᐃᓕᓐᓂᒃ, ᐅᕗᖓ ᑕᑯᒋᐊᕐᓗᒍ 
ᖃᕆᑕᐅᔭᑎᒍᑦ www.electionsquebec.qc.ca/where-when. 

ᓂᕈᐊᕕᒋᒋᐊᓖᑦ  ᐊᑐᐃᓐᓇᐅᖏᑉᐸᑦ, ᖃᐅᔨᒋᐊᕐᕕᖃᕆᑦ ᓂᕈᐊᕐᑎᓯᔨᓐᓂᒃ, ᐅᓐᓂᑑᔾᔨᒐᔭᕐᒪᑦ ᐊᓯᖓᓂᒃ 
ᓂᕈᐊᕕᐅᒥᔪᒥᒃ ᓂᕈᐊᕈᓐᓇᕕᒋᓂᐊᕋᕕᐅᒃ.  

ᐃᓗᓐᓇᑎᒃ ᓯᕗᓂᐊᒍᑦ ᓂᕈᐊᕐᕖᑦ ᐊᑐᐃᓐᓇᐅᔪᑦ ᑎᒥᒥᒍᑦ ᐱᕐᖃᔭᑦᓯᐊᖏᑦᑐᓄᑦ.  

ᓂᕈᐊᕐᕕᐅᔪᓂ, ᓴᓇᕐᕈᑏᑦ ᐊᑐᐃᓐᓇᐅᔪᑦ ᐃᑲᔪᕐᓯᓂᐊᕐᓗᑎᒃ ᐃᓕᓐᓂᒃ ᓂᕈᐊᒍᓐᓇᓂᕐᒧᑦ, ᐃᓚᐅᑎᓪᓗᒍ 
ᐊᓪᓚᐅᑎᑐᐃᓐᓇᖅ ᑎᒍᒥᐊᒐᓐᓃᑑᑦᓱᓂ, ᑕᐅᑐᖕᖏᑐᓄᓪᓗ ᑕᒃᓯᑳᕐᓂᒧᑦ ᓂᕈᐊᒍᑎᒃ ᖃᐅᒪᑎᑦᓯᒍᑎᓕᒃ 
ᑕᑯᒋᐊᑦᓯᐊᒍᑎᓪᓗ. ᐊᐱᕐᓱᑌᓕᑦᓴᓇᒃ ᓂᕈᐊᕐᑎᓯᔨᓂᒃ ᑖᒃᑯᓄᖓ ᐃᑲᔪᕐᑕᐅᒋᐊᓕᓐᓄᑦ.  

ᑐᓵᖕᖏᑐᓄᑦ ᐊᒡᒐᒥᒍᑦ ᑐᓵᔨᐅᓲᓂᒃ ᐱᔾᔪᔭᐅᒍᒪᓐᓂᕈᕕᑦ, ᐊᐱᕆᓯᒪᓗᒋᑦ ᓯᕗᓂᐊᒍᑦ ᑖᑦᓱᒪᖕᖓᑦ ᓂᕈᐊᕐᑎᓯᔨᒧᑦ.  

 

ᐊᐅᓚᕐᖃᔭᖕᖏᑑᒍᕕᑦ ᐃᓗᓯᕐᓱᓯᐊᖕᖏᓂᕐᒧᑦ?  

ᑐᑦᓯᕋᒍᓐᓇᖁᑎᑦ ᓂᕈᐊᕈᓐᓇᓂᕐᒥᒃ ᓄᓇᓕᓐᓂ ᐅᕝᕙᓘᓐᓃᑦ ᐊᓂᕐᕋᖓᓂ ᑲᒪᔨᒋᔭᕐᐱᑦ. ᑲᒪᔨᒋᔦᑦ ᓂᕈᐊᕈᓐᓇᑐᖅ 
ᑌᑲᓂᓪᓗᐊᖅ ᓂᕈᐊᕐᓂᓂ, ᒪᓕᓪᓗᒋᑦ ᐃᓚᖏᑦ ᐱᐅᓯᕆᔭᐅᒋᐊᓖᑦ. ᑐᑦᓯᕋᒍᓐᓇᒥᔪᑎᑦ ᓂᕈᐊᕈᓐᓇᓂᕐᒧᑦ ᐊᓂᕐᕋᓂ 
ᐅᕝᕙᓘᓐᓃᑦ ᖃᕆᐊᕐᓂ ᐱᒋᐅᕐᓴᑯᕕᒻᒦᒍᕕᑦ, ᐋᓐᓂᕕᒻᒥ, ᐃᓅᒍᓐᓀᑲᓵᕐᕕᒥ ᐅᕝᕙᓘᓐᓃᑦ ᐅᐃᕆᒪᔪᓄᑦ ᓇᔪᒐᕐᒥ. 
ᒪᓂᔨᒋᐊᖃᕐᖁᑎᑦ ᑖᑦᓱᒥᖓ ᑐᑦᓯᕋᐅᑎᒥᒃ ᐱᓇᓱᐊᕈᓰᒃ ᒪᕐᕉᒃ ᓯᕗᓂᐊᒍᑦ ᐅᓪᓘᑉ ᓂᕈᐊᕐᓇᐅᑉ. 

ᓂᕈᐊᕐᑎᓯᔩᑦ ᐅᐯᓲᑦ ᐃᓗᓐᓇᑲᓵᖏᓐᓄᑦ ᐊᓂᕐᕋᒋᔭᐅᔪᓄᑦ ᑲᒪᒋᔭᐅᖏᓐᓇᓕᒫᕐᕕᓄᑦ ᐊᒻᒪᓗᒋᐊᓪᓚᒃ 
ᓇᒻᒥᓂᕆᔭᐅᔪᓄᑦ ᐃᓄᑐᖃᖃᐅᑏᑦ ᐊᓂᕐᕋᖏᓐᓄᑦ. ᐅᐯᒍᒪᖕᖏᐸᑕ ᓇᔪᕐᑕᓄᑦ, ᒪᓂᔨᒍᓐᓇᖁᑎᑦ ᑐᑦᓯᕋᐅᑎᒥᒃ 
ᒪᕐᕉᒃ ᐱᓇᓱᐊᕈᓰᒃ ᓯᕗᓂᐊᒍᑦ ᐅᓪᓘᑉ ᓂᕈᐊᕐᓇᐅᑉ ᙯᒍᓐᓇᓯᓛᕐᒪᑕ.  

  



 

 

 

ᑮᓇᐅᔭᖅ ᓂᕈᐊᕐᓂᓗ  

ᐱᔪᓐᓇᐅᑎᖃᕈᕕᑦ ᓂᕈᐊᕈᓐᓇᓂᕐᒥᒃ, ᑐᓂᕐᕈᓯᒍᓐᓇᖁᑎᑦ:  

 ᑎᑭᓪᓗᒍ $100 ᐊᕐᕌᒍᑕᒫᑦ ᐊᑐᓂ ᐱᓂᐊᕐᓂᓕᕆᔩᑦ ᑎᒥᖁᑎᖓᓄᑦ, ᐱᔪᓐᓇᐅᑎᑖᕐᑎᑕᐅᒪᔪᖅ 
ᐃᒻᒥᒎᕐᓱᓂ ᐃᓚᐅᔪᖅ ᐱᔪᓐᓇᐅᑎᑖᕐᑎᑕᐅᒪᔪᖅ ᐃᒻᒥᒎᕐᓱᓂ ᓂᕈᐊᕋᑦᓴᖅ;   

 ᑎᑭᐅᑎᒋᐊᓪᓗᒍ $100-ᓂᒃ ᐊᕐᕌᒎᑉ ᓂᐅᕈᐊᕐᓇᖓᓂ, ᐊᕐᕌᒍᓕᒫᒥ ᑲᑎᓪᓗᒋᑦ $200-ᓂᒃ.   

ᓂᕈᐊᕐᓃᑦ ᑐᕃᓐᓇᑐᒥᒃ ᓱᕐᕃᓂᖃᕈᓐᓇᒥᔪᖅ ᑮᓇᐅᔭᕐᑖᖓᓂᒃ ᐱᔪᓐᓇᐅᑎᑖᕐᑎᑕᐅᒪᔫᑉ ᐃᒻᒥᒎᕐᓱᓂ ᓂᕈᐊᒐᑦᓴᐅᑉ 
ᐅᕝᕙᓘᓐᓃᑦ ᐱᓂᐊᕐᓂᓕᕆᓂᕐᒧᑦ ᑎᒥᐅᔫᑉ ᓴᐳᒻᒥᔭᕐᐱᑦ. ᐱᒍᓐᓇᕋᔭᕐᒥᔪᑦ ᐅᑎᕐᑕᒍᑎᒥᒃ ᓂᕈᐊᕐᓂᒨᓕᖓᔪᓂᒃ 
ᑮᓇᐅᔭᕐᑑᑎᕕᓂᕐᒥᓂᒃ. ᐱᓂᐊᕐᓂᓕᕆᓂᕐᒧᑦ ᑎᒥᐅᔪᖅ ᐱᒍᓐᓇᑐᐃᓐᓇᕆᐊᖃᕐᒥᔪᖅ ᐊᕐᕌᒍᓕᒫᒥ ᑮᓇᐅᔭᕐᑖᓂᕐᒥᒃ. 
ᑌᒪ, ᓂᕈᐊᕐᓃᑦ ᐃᑲᔪᕐᓯᒍᓐᓇᑐᖅ ᐱᔪᓐᓇᓂᖃᕐᑎᑕᐅᔪᒥᒃ ᐃᒻᒥᒎᕐᓱᓂ ᓂᕈᐊᕋᑦᓴᒥᒃ ᐅᕝᕙᓖᓐᓃᑦ 
ᐱᓂᐊᕐᓂᓕᕆᓂᕐᒧᑦ ᑎᒥᐅᔪᖅ ᑲᔪᓯᒪᓗᓂ ᐱᓂᐊᕐᓂᓕᕆᓂᑎᒍᑦ ᑲᑎᒪᑦᓯᖃᑦᑕᓂᕐᒥᒃ, ᓂᕈᐊᕐᑕᐅᓂᖕᖏᑲᓗᐊᕈᑎᒃ.  

ᓈᒻᒪᓈᑦᓯᐊᓂᕐᒧᑦ, ᓂᕈᐊᕐᓂᒨᓕᖓᔪᑦ ᑮᓇᐅᔭᕐᑑᑎᕕᓃᑦ ᐃᑭᑦᑑᑎᑕᐅᓚᕿᔪᑦ ᑖᑦᓱᒧᖓᑦᓭᓐᓇᖅ ᐅᓄᕐᓂᒧᑦ 
ᐃᓗᓐᓇᓯᐊᖏᓐᓄᑦ ᓂᕈᐊᕐᑕᐅᑎᒐᓱᑦᑐᓄᑦ ᑕᕝᕙᓂᑦᓭᓇᖅ ᓂᕈᐊᕐᕕᐅᕕᒻᒥ. ᑭᖑᓂᐊᒍᑦ ᓂᕈᐊᕐᓇᐅᑉ, 
ᓂᕈᐊᕐᑕᐅᑎᒐᓱᑦᑐᑦ ᑐᓴᕐᑎᓯᐅᑎᓕᐅᕆᐊᓖᑦ ᐃᓐᓇᓯᐊᖏᓐᓂᒃ ᓂᕈᐊᕐᓂᒨᓕᖓᔪᑦ ᑮᓇᐅᔭᕐᑑᑎᕕᓂᕐᒥᓂᒃ 
ᐅᑎᕐᕕᐅᒐᔭᕐᓗᑎᒃ ᑕᒻᒪᓯᒪᔪᕐᓯᐅᑕᐅᒋᐊᖃᕋᔭᕐᓱᑎᒃ ᓱᕐᖁᐃᓯᐊᒍᒪᒧᑦ ᒪᓕᑦᓯᐊᓂᕋᓗᐊᕐᒪᖔᑕ 
ᐱᓂᐊᕐᓂᓕᕆᓂᕐᒧᑦ ᑮᓇᐅᔭᕐᑑᑏᑦ ᒪᓕᒐᖏᓐᓂᒃ. ᑖᒃᑯᐊ ᒪᓕᒉᑦ ᐃᑲᔪᕐᓯᓲᑦ ᓈᒻᒪᖁᐊᒌᓐᓂᒥᒃ ᐱᕕᖃᕐᑎᓯᓂᕐᒧᑦ 
ᓂᕈᐊᕐᑕᐅᑎᒐᓱᐊᕐᑐᓂᒃ ᓂᕈᐊᕐᓇᐅᔪᒥ.  

 

ᑖᓐᓇᓚᕆᒃ ᐱᓯᒪᔪᖅ ᑐᓴᕋᑦᓴᐅᔪᖅ ᑯᐯᒃᒥ ᓂᕈᐊᓂᓄᑦ  

ᓂᕈᐊᕐᓀᑦ ᑯᐯᒃᒥ ᐃᒻᒥᒎᕐᑐᖅ, ᐃᑲᔪᕐᓯᒪᒐᑎᒃ ᓇᓪᓕᖏᓐᓂᓘᓐᓃᑦ ᑎᒥᐅᔪᓂᒃ ᑲᒪᒋᔭᑦᓴᔭᓕᓐᓂᒃ ᐃᓂᓪᓓᓂᕐᓄᑦ 
ᓂᕈᐊᕐᓂᐅᔪᓂ. ᒪᓕᒐᑦᓴᖃᒋᐊᖃᓲᖅ ᓱᕐᖁᐃᓯᐊᒍᒪᒧᑦ ᑕᑎᒋᔭᐅᑦᓯᐊᒍᓐᓇᓂᖅ ᑲᔪᓯᑎᑦᓯᓯᐊᓚᖓᒐᓗᐊᕐᒪᖔᓪᓗ 
ᓂᕈᐊᕐᓂᓂ. ᐃᓗᓐᓇᑎᒃ ᐊᓪᓗᕆᐊᕐᓃᑦ ᓂᕈᐊᕐᑎᓯᓂᐅᔪᓂ ᑲᒪᓇᓱᑦᑕᐅᓲᑦ ᒪᓕᒋᐊᖃᕐᓱᑎᓪᓗ ᓯᑐᔪᑲᓪᓚᓂᒃ 
ᒪᓕᒐᕐᓂᒃ, ᑎᑭᐅᑎᕋᑕᕐᓱᒍ ᑭᓯᑦᓯᓂᖅ ᓂᕈᐊᕈᑎᕕᓂᕐᓂᒃ.  

 

 



 

 

 

ᓂᕈᐊᕐᓇᐅᕉᑕᕆᑎᓪᓗᒍ, ᑕᒻᒪᓯᒪᔪᑦ ᐅᕝᕙᓘᓐᓃᑦ ᓈᒻᒪᓈᖕᖏᑐᑦ ᑐᓴᕐᑕᐅᔪᑦᓭᑦ ᓇᐅᓕᒫᓅᔭᑐᐃᓐᓇᕆᐊᓖᑦ 
ᑕᑯᔭᑦᓴᐅᓗᑎᒃ. ᑕᒪᓐᓇ ᑐᓴᕐᑕᐅᔪᑦᓴᔭᖅ ᓱᕐᕃᒍᓐᓇᑐᖅ ᓂᕈᐊᕐᓂᕆᒐᔭᕐᑕᓂᒃ ᐅᕝᕙᓘᓐᓃᑦ ᑐᑭᑖᕐᓂᕆᒐᔭᕐᑕᓂᒃ 
ᓂᕈᐊᕆᐊᕐᑐᓂᕐᒧᑦ.  

 ᖃᐅᔨᒐᓱᐊᑦᓯᐊᕆᑦ ᑐᑭᓯᔭᐅᒋᐊᓕᓐᓂᒃ ᓂᕈᐊᕐᓂᒨᓕᖓᔪᓂᒃ ᑐᓴᕐᑕᐅᔪᑦᓴᔭᓂᒃ ᐊᓯᑎᓐᓄᑦ 
ᐃᕐᐸᑎᑦᓯᓚᐅᕐᓇᖅ.  

 ᐊᐱᕐᓱᑌᓕᑦᓴᓇᒃ ᐅᖃᐅᓯᕆᔭᐅᒪᔪᓂᒃ ᓇᐅᓕᒫᓄᑦ ᖃᕆᑕᐅᔭᕐᕕᖓᒍᑦ, ᐱᓗᐊᕐᑐᒥᒃ 
ᐅᖃᔭᕐᓂᐅᔮᑐᐊᕐᐸᑕ ᐅᕝᕙᓘᓐᓃᑦ ᐃᑉᐱᓂᓕᐅᔮᑐᐊᕐᐸᑕ.  

 ᐊᒥᓱᐃᓕᓗᒋᑦ ᖃᐅᔨᒋᐊᕐᕕᑎᑦ ᑐᓴᕐᑕᐅᔪᑦᓴᔦᑦ ᐃᓱᒪᑦᓯᐊᓗᑎᓪᓗ ᐊᑐᐊᕐᑕᑎᓐᓂᒃ ᑐᓴᕐᑕᑎᓐᓂᓘᓐᓃᑦ.  
 ᐊᐅᓚᔨᒋᑦ ᖃᕆᑕᐅᔭᑎᒍᑦ ᓱᓕᔫᔦᑦ ᓴᓇᕐᕈᑎᒋᔭᐅᓲᖑᓕᕐᒪᑕ ᐃᓚᖓᓂᓗ ᓱᓕᓪᓚᕆᓲᖑᒐᑎᑦ 

ᓱᓕᖕᖏᑐᓂᓪᓗ ᐃᓗᓕᖃᑐᐃᓐᓇᕆᐊᖃᕐᓱᑎᒃ.  
 

ᓯᓕᑦᓯᐊᑐᓂᒃ ᑐᓴᕐᑕᐅᔪᑦᓴᔭᓂᒃ ᓂᕈᐊᕐᓂᒨᓕᖓᔪᓂᒃ, ᑕᑎᖃᕆᑦ ᓂᕈᐊᕐᓂᓕᕆᔩᑦ ᑯᐯᒃᑯᑦ, ᑖᒃᑯᐊᓚᕆᐅᒻᒪᑕ 
ᑐᓴᕐᑕᐅᑎᑦᓯᔪᑦᓴᔦᑦ ᑐᓴᕐᑕᐅᔪᑦᓴᔭᓂᒃ. ᖃᐅᔨᒋᐊᒍᓐᓇᓯᐊᕐᖁᑎᑦ ᐅᕙᑦᑎᓂᒃ.  

 

ᓂᕈᐊᕐᑏᑦ ᐱᒋᐅᕐᓴᔪᑦ  

ᒪᓕᑦᑎᖃᒋᑦ ᐱᐊᕋᑎᓐᓂᒃ ᓂᕈᐊᒍᓐᓇᓛᕐᒥᒪᑕᑦᑕᐅᖅ ᓯᕗᓂᕐᒥ!  
ᐱᐊᕋᑎᑦ ᐃᓕᓐᓂᐊᒍᓐᓇᒥᔪᑦ ᑕᒪᑦᓱᒪ ᐃᓱᒪᒥᓪᓗᑎᒃ ᓂᕈᐊᒍᓐᓇᓂᐅᑉ ᑖᕙᓂ  

ᓂᕈᐊᕕᐊᐱᐅᔪᒥ ᐃᓂᓪᓚᑕᐅᒪᔪᒥ ᐃᓕᖓᔪᑦ ᐱᐊᕋᕐᓄᑦ ᑌᑲᓂ ᐅᓪᓗᖓᑕ ᓂᕈᐊᕐᓇᖓᓂ  

ᓯᕗᓂᐊᒍᓪᓗ ᓂᕈᐊᕈᓐᓇᓇᕐᒥ.  ᑭᐅᒐᔭᕐᑐᑦ ᐊᐱᕆᐅᑎᒥᒃ ᐃᓕᖓᑎᑕᐅᔪᒥᒃ ᐱᐊᕋᕐᓄᑦ  

ᑕᒪᒃᑯᐊ ᐃᓱᒪᒥᓐᓂᒨᓕᖓᔪᑦ ᐃᓪᓕᓇᕐᑐᐃᑦ ᒥᑦᓵᓄᑦ.  
ᑖᓐᓇ ᐊᐱᕆᐅᑎᒃ ᐅᐃᒍᐃᑎᑑᕐᑐᖅ.  

